
Sur la paĝo 89 de tiu ĉi numero aperas materialo, kiu devus estipli grava por 
ni, ol ĉiuj ceteraj paĝoj de tiu ĉi revuo kaj de ĉiuj aliaj revuoj. Tiu materia- 
lo estas fakte represita el la ĵus aperirinta nova libro de William Auld: La 
fenomeno Esperanto. Ĵetante rigardon maldekstren, al la enhavtabelo, oni 
povas konstati, ke la titolo de la represajo estas Baza Legolisto de la Ori- 
ginala Esperanta Literaturo.

La listo konsistas el 51 titoloj: 22poemlibroj kaj 29prozaj verkoj, kreitaj 
dum sepdekunu jaroj, inter 1912 kaj 1983. Kronologie la unua estas la poe- 
maro Tra V silento de Edmond Privat, la lasta la romano Sur kampo gra- 
nita de Istvŭn Nemere. VerŜajne estas pli ol hazardo, ke el la 51 libroj 11 
venas el la plumo de hungaraj aŭtoroj.

Sed mi ne celas nunfari hungaran propagandon. Min pensigas tiu listo, 
pri kies iu aŭ tiu ero oni povus eble diskuti, sed tio ne havus sencon. La lis- 
to deAuld estas zorge pripensita, elektita surbaze de lia admirinda kono de 
nia beletro. Ni devas cerbumi pri tio, kiel utiligi ĝin?

Oni ofte konstatis, ke en la disvastigado de la Esperanta kulturo la ĉefa 
malhelpo estas tio, ke Esperantujo ne havas kulturan substmkturon, t.e ler- 
nejan reton, kiel la naciaj kulturoj. Pro tio la kulturaj-literaturaj konoj de la 
esperantistoj estas tre hazardaj, mankas al ili komuna bazo. Nun ni havas 
la bazon, produkton de la ĉefa korifeo de nia literaturo. Ni uzu ĝin.

Kiel? Unue, tiu ĉi listo devas esti diskonigita ĉie. Mipetas ĉiun kolegon- 
redaktoron represi ĝin. Ĝi atingu senescepte ĉiun esperantiston, kiu scias le- 
gi. Seplurfoje, do tiom pli bone. Due, iamaniere ĝi enim niajn ekzamenajn 
postularojn. Kompreneble oni ne devas preskribi por la ekzameniĝantoj en 
mezgrada ekzameno legi ĉiujn 51 librojn. Sed jes, oni povas devigi ilin elek- 
ti la kutime legendajn tri, kvin aŭ ses librojn ĝuste el tiu ĉi listol

Oni povas objeti, ke preskaŭ duono de la listo momente ne troviĝas en 
la merkato. Tio estas vero. Kaj eĉ pli, multaj el la aĉeteblaj titoloj estas rice- 
veblaj nurkontraŭ intemacie Ŝanĝebla valuto. Tamen, la demando estas ali- 
rebla ankaŭ alimaniere. Nome, pli ol duono de la listigitaj libroj aĉeteblas, 
kaj kelkaj el ili aĉeteblas ankaŭ en la valut-malriĉa Orienta Eŭropo...

Sed sendube estas farendajoj ĉikampe. La Eldonejo de Hungara Espe- 
ranto-Asocio promesas koncentri siajn eldonrimedoj por ŝtopi la tmojn en 
tiu ĉi listo. La libroj, kiuj laŭ niaj planoj eliros ĝis la venontjara UK, estos 
verŝajne la sekvaj: Pilgrimo, Preter la vivo, Sur sanga tero kaj Viktimoj de 
Baghy, Koko krias jam! kaj La granda aventuro de SziMgyi, sed eble an- 
kaŭ aliaj, provizitaj perpraktika studcela postparolo — kaj represo de la tu- 
ta listo en ĉiu volumo.

Ni eklabom ĉiuj: redaktoroj de intemaciaj revuoj kaj lokaj bultenoj, 
membroj de ekzamenaj komisionoj, eldonistoj, libroservoj kaj eĉ kunmetan- 
toj de klubajprogramoj. Por la Esperanta kulturo. Porla unueca kultura ba- 
zo de ĉiuj esperantistoj.

Jŝnos Kŝdŝr prezentas al la konferenco la raporton de la CK. Dum preskaŭ 32 jaroj lla per- 
soneco difinis la hungaran politikon.

Inter la 20-a kaj 22-a de majo en Bu- 
dapeŝto kunsidis la tutlanda konferen- 
co de la Hungara Socialisma 
Laborista Partio. Tiu konstato entenas 
neniom da novaĵo, ja oni ne memoras, 
kiam hungara partia kunveno estis tia- 
grade en la fokuso de la internacia in- 
teresiĝo, kiel nun. La viglan atenton 
altiris la antaŭaj diskutoj en la bazor- 
ganizaĵoj de la partio, kiuj ŝajnis espri- 
mi fortajn dubojn pri la gvidmetodoj, 
kaj entute pri la politiko de la gvidaj 
organoj de la partio. Oni scivolis, ĉu 
tiu ĝenerala atmosfero, elvokita de la 
konstante malboniĝanta ekonomia kaj

politika situacio de Hungario, mani- 
festiĝos ankaŭ en la rezolucioj de la 
konferenco, kaj ĉefe, ĉu oni tiros an- 
kaŭ la necesajn konkludojn pri perso- 
noj en gvidaj pozicioj?

La respondo al la supraj demandoj 
estas nepre jesa. La rezolucio de la 
konferenco multe ŝanĝiĝis kompare al 
la antaŭe preparita teksto, kaj en la fi- 
na formo ĝi donas nepre pli realan bil- 
don pri la stato de la hungara socio, kaj 
pri la taskoj de la partio, kvankam ne 
eblas fornei, ke en ĝiaj paragrafoj sen- 
teblas, ke la vortumo estas rezulto de 
kompromisoj.

La adeptoj de la reformo povas es- 
ti kontentaj ankaŭ pri la rezultoj de la 
balotpj por la ĉefaj gvidorganoj. La 
konfefenco ŝanĝis ĉ. kvaronon de la 
Centra Komitato. Estas atentinde, ke 
kvin personoj, kiuj pli frue membris 
ankaŭ en la Politburoo, nun ne ricevis 
sufiĉajn voĉojn eĉ por eniri la Centran 
Komitaton. (Tiuj estas: Sŭndor 
Gŭspdr, ĝenerala sekretario, poste 
prezidanto de la Nacia Konsilio de 
Sindikatoj; Ferenc Havasi, sekretario 
de la CK pri ekonomiaj aferoj, poste 
unua sekretario de la Budapeŝta Par- 
tia Komitato; Gyorgy Ldzŭr, ĉefminis-

Tri vizaĝoj el la nova Politburoo: K6roly Gr6sz (58 j.) (maldekstre) nun elektiĝis ĝenerala se- 
kretario de la partio, kaj tiamaniere li okupas la du Ĉefajn postenojn de la partia kaj Ŝtata hie- 
rarkio -  li promesis forlasi la ĉefministran seĝon fine de la kurantajaro. Imre Pozsgay (55 j.) 
(meze), kiel ĝenerala sekretario de la Nacia Konsiiio de Popolfronto fariĝls unu el la plej po- 
pularaj politikistoj de Hungario, kaj estas rigardata kiel la plej profunda teoriisto de politikaj 
reformoj; laŭ iuj antaŭvidoj okuponto de la fiefmlnlstra posteno. Rezsfi Nyers (65 j.) (dekstre) 
la „patro" de la ne realiĝinta hungara ekonomia reformprovo en 1968 -  tiam dum kelkaj ja- 
roj li membris en la Politburoo, sed la kontraŭreformaj ventoj forblovis kun la reformoj ankaŭ 
lin.

tro, poste anstataŭanto de la ĝenerala 
sekretario de la CK; Kiroly Nĉmeth, 
anstataŭanto de la ĝenerala sekretario 
de la CK, poste prezidanto de la Pre- 
zidio; Mikl6s Ĝvari, sekretario de la 
CK.) En la nov-elektita nova 11-mem- 
bra Politburoo restis nur du membroj, 
kiuj elektiĝis dum la 13-a Kongreso en 
1985, ĉiuj ceteraj eniris ĝin poste. Sia- 
tempe tiu Kongreso estis aranĝita en 
la tiam konstruita pompe bela Kon- 
gresa Centro — la nuna konferenco 
okazis en pli modesta kunvenejo: tion 
oni povas interpreti ankaŭ kiel simbo- 
lon.

Jŭnos Kŭdŭr fariĝis la prezidanto 
de la Partio (ĝis nun tiu funkcio ne ek- 
zistis), sed li ne membras en la Polit- 
buroo. E1 la novaj membroj de la 
Politburoo oni atribuas elstaran gra- 
vecon al la elektiĝo de Imre Pozsgay 
(po]gai) kaj Rezso Nyers (njerŝ). Pozs- 
gay dum la lastaj jaroj, kiel ĝenerala 
sekretario de la Nacia Konsilio de la 
Patriota Popolfronto, fariĝis unu el la 
plej popularaj politikistoj de Hunga- 
rio, ĉefe en intelektulaj rondoj. Li es- 
tas verŝajne la plej klera ideologo en la 
Politburoo, kun klaraj imagoj pri la fa-

rendaj politikaj reformoj. La fakto, ke 
kelkajn semajnojn post la konferenco 
li eniris la registaron kiel „ŝtatminis- 
tro” (t.e. sen ministerio), supozigas, ke 
post duona jaro, kiam Grdsz promesis 
forlasi la ĉefministran seĝon, sekvos 
lin tie Pozsgay. Dum Pozsgay okupiĝas 
pri la necesaj politikaj kaj sociaj refor- 
moj, Nyers estas ekonomia reformisto. 
Antaŭ 20 jaroj li estis rigardata la „pa- 
tro” de la tiama hungara ekonomia re- 
formprojekto (neniam plenumita), kaj 
tiam dum kelkaj jaroj, ĝis la reform- 
provojn ne forblovis la malvarmaj ven- 
toj, li jam membris en la Politburoo.

Demokratio venkis

La eksterlanda gazetara eĥo substre- 
kis la demokratian atmosferon de la 
konferenco. Oni konstatas, ke kreskis 
ankaŭ la publikeco. Ĉesis la falsa 
„unuanimeco” ĉe la balotoj, mem 
Kŭroly Grdsz, kies populareco estas ĉe 
la zenito, ricevis kvardek-kelkajn kon- 
traŭ-voĉojn ĉe la baloto por eniri la 
Centran Komitaton (ĉeestis iom mal-

pli ol naŭcent delegitoj). Tiu ĉi konfe- 
renco de la hungara partio pruvis, ke 
komunista partio kapablas en paca 
maniero, demokratie, tamen radikale 
renovigi siajn gvidorganojn.

Kiel jam dirite, la eksterlanda aten- 
to al la konferenco estis elstare gran- 
da. Tamen, ties intenseco variis de 
lando al lando. Inter la socialismaj lan- 
doj plej vaste informis pri ĝi la sovetia 
kaj pola gazetaro, dum en Rumanio 
kaj GDR aperis nur kurtaj komunikoj. 
En okcidento dediĉis la plej grandan 
atenton al ĝi tiuj landoj, kun kiuj Hun- 
gario havas la plej intensajn kontak- 
tojn: Aŭstrio, FRG, Italio, sed estis 
ŝatinde forta gazetara eĥo ankaŭ en 
Usono.

Enormaj taskoj

Antaŭ la novaj gvidorganoj de la par- 
tio staras enormaj taskoj, ĉefe sur 
kampo ekonomia. Dum la lastaj tri ja- 
roj duobliĝis la ŝuldo de Hungario en 
internacie ŝanĝebla valuto, kaj nun ĝi 
proksimas al 18 miliardoj da dolaroj,

kaj per tio, kalkulante por unu loĝan- 
to, Hungario estas la plej multe enŝul- 
diĝinta lando en Eŭropo. En tiu ĉi jaro 
oni devos repagi ĉ. 2,5-3 miliardojn — 
tiu sumo verŝajne superos la eblojn de 
la hungara ekonomio.

La abrupta kresko dum la lastaj ja- 
roj sekvas el la konstanta prokrastado 
de la necesaj strukturaj reformoj en la 
hungara industrio. La antaŭa gvidan- 
taro timis la sociajn-politikajn konflik- 
tojn, kiujn tiaj reformoj nepre elvokus. 
Krome, bremsis la reformojn ankaŭ 
certaj arkaikaj ideologiaj konsideroj, 
laŭ kiuj la evoluigo de la peza indus- 
trio kaj la produktado de bazmateria- 
loj nepre devas havi prioritatan lokon 
en socialisma ekonomio.

La prokrastado kompreneble kon- 
dukis nur al la ŝvelado de la proble- 
moj, kaj la „sanigo” de la hungara 
ekonomio nim estos multe pli dolor- 
plena socie, ol estus, ekzemple, antaŭ 
dek jaroj. La novaj gvidantoj de la lan- 
do estas en situacio tute ne enviinda — 
ili devos akceptigi doloran kaj amaran 
terapion al la loĝantaro, pro malsano, 
kiun kaŭzis ne ili, sed la antaŭuloj.

Nur ses semajnojn post la partia 
konferenco, la nova politburoo pre- 
zentas al la CK du alternativojn de la 
ekonomia restrukturigo. (Tiuj ĉi du al- 
ternativoj estis ankaŭ publikigitaj, kio 
antaŭ nur kelkaj monatoj estus afero 
neimagebla.) La unua alternativo 
preskribas relative rapidan restruktu- 
rigon, t.e. likvidon de la senrentabili- 
tata produktado, kaj intensan 
evoluigon de la modernaj industri- 
branĉoj. La avantaĝo de tiu ĉi varian- 
to estus tio, ke ĝi revekus la 
internacian kredon pri la hungaraj re- 
formintencoj, kaj tio siavice logus 
funkciantan kapitalon (do ne mon- 
pnmtojn) al Hungario. La funkcian- 
tan kapitalon ordinare akompanas 
ankaŭ moderna teknologio, sekve pli- 
rapidiĝus ankaŭ la teknika evoluo de 
Hungario. Malavantaĝoj de tiu ĉi va- 
rianto estus la signife alta nombro de 
senlaboruloj (ĉiujare perdus sian po- 
stenon 80-100 mil homoj; en la nuna 
momento la nombro de senlaboruloj 
en Hungario estas ĉ. 16 mil), kaj la 
same alta inflacio — verŝajne ĉ. 20% 
jare. Krome, tiu ĉi varianto neprigus

ankaŭ signifan devaluton de la hunga- 
ra forinto. Kaze de la akceptiĝo de tiu 
ĉi varianto verŝajne malfaciliĝus an- 
kaŭ la kunlaborado kun la partneroj 
en la Konsilantaro de Ekonomia In- 
terhelpo. Estas atentinde, ke eĉ kun 
tiu ĉi drasta terapio necesos 7-8 jaroj 
por haltigi la kreskadon de la ekono- 
mia breĉo inter Hungario kaj la evo- 
luintaj landoj. Ni aldonu ankoraŭ, ke 
tiu ĉi varianto entenas pluan malkres- 
kon de la reala valoro de la salajroj, kaj 
ĉe la komenco ĝi povas kreskigi la eks- 
terajn ŝuldojn.

La dua varianto la restrukturigon 
de la ekonomio subordigas al la mal- 
pliigo de la ekstera financa malekvili- 
bro. Tio signifus fakte la pli 
konsekvencan aplikadon de la ĝisnu- 
naj metodoj, kaj tiamaniere la restruk- 
turigo kompreneble bezonus pli 
longan tempon. Tio estas en si mem 
malavantaĝo. Tamen, ankaŭ tiu ĉi va- 
rianto enhavas avantaĝojn: malpli 
grandan devaluton de la nacia mono, 
kaj sekve malpli grandan inflacion, 
ĉiujare perdus la laboron nur 30-50 
mil personoj, kaj ankaŭ la reduktiĝo 
de la reala valoro de la salajroj estus 
malpli drasta. Krome, aperus malpli 
da problemoj en la kunlaborado kun 
la KEI-partneroj.

En tiu ĉi varianto tamen kuŝas an- 
kaŭ grava danĝero, nome, ke pro la ne 
sufiĉe drasta ŝanĝo Ia ekonomio povos 
inercie restrukturiĝi — kiel tio jam 
plurfoje okazis pli frue.

Komence de julio, kiam mi tajpas 
tiujn ĉi liniojn, la du alternativoj estas 
nur teoriaj. Elekti la unuan alternati- 
von eblos nur, se la hungara ekonomio 
povos elŝviti ĉijare la repagotajn 2,5-3 
miliardojn da dolaroj — alie dum la 
venonta jaro oni devos ĉion subordigi 
al la akurata repagado de la ŝuldoj.

Politikaj reformoj

Dum longa tempo la hungarajn eko- 
nomiajn reformojn damaĝis la fakto, 
ke ilin ne akompanis sociaj kaj politi- 
kaj reformoj. La nova partia gvidanta- 
ro konscias, ke oni nepre devas ŝanĝi 
tiim situacion. Estas antaŭpreparataj

„leĝo pri ekonomiaj societoj”, kiu 
ebligus intensan „ensuĉadon” de la 
privata kapitalo en la ekonomian vi- 
von, kaj kreus pli bonajn kondiĉojn an- 
kaŭ por la eksterlanda kapitalo. Tiu 
leĝo intencas vigligi la ekonomion, sed 
nediskuteble ĝi havas ankaŭ signifajn 
politikajn aspektojn.

Alia preparata leĝo deziras certigi 
la rajton de la civitanoj por kunveni, 
demonstracii, kaj por formi asociojn. 
La lastatempaj demonstracioj en 
Hungario pruvis, ke la loĝantaro bezo- 
nas tiun formon de la opiniesprimado. 
La baza penso de tiuj leĝoj estos, ke la 
organizantoj de demonstracioj aŭ aso- 
cioj devu nur informi kaj ne peticii pri 
sia intenco al la ŝtatadministraj instan- 
coj (ekz. al la polico). Estos novaĵo en 
la ĥungara juro ankaŭ tio, ke la civita- 
noj rajtos procesi ĉe tribunalo kontraŭ 
ŝatadministraj instrukcioj.

La maja partia konferenco verŝajne 
estis la plej signifa evento de la hunga- 
ra politika vivo dum la lastaj tri jarde- 
koj. Gi montris la kapablon surpaŝi la 
vojon de radikaj reformoj — nun la 
hungara popolo bezonas sufiĉe da ku- 
raĝo kaj fortoj por trairi tiun vojon...

Vilmos Benczik

Ĵus aperis!
PERFEKTA
CIVITANO

Plena novelaro 
de Sandor Szathmari

Prezo:
39,- ned. gld.

(200 forintoj por Hungario) 
Mendu tuj!

Sandor Revesz

Faktoj, tim oj kaj espero j p ri H ungario

6. La fendiĝanta monolito

Nuntempe oni multe parolas en Hungario pri tio, ke per- 
diĝis la koncepto, la imago, la idealoj pri la futuro, oni ne 
plu vidas aŭ ne plu deziras vidi la cel-staton, kien la socia 
evoluo laŭdeklare tendencas. Tiu fenomeno plejofte estas 
klarigita tiel, ke pro la premo de la nuntempaj problemoj, 
pro la individuiĝo, pro la ĉiutagaj merkataj bataloj ktp. 
oni perdas la longdistancajn, historiajn vidkapablon kaj 
videmon. Laŭ mi la kerna kaŭzo estas alio. Nome tio, ke 
la longdistanca futur-koncepto diskreditiĝis kiel primara 
fonto de la politika legitimeco, kaj la politika superstruk- 
turo ne maturiĝis sufiĉe por la disvolviĝo de socie struk- 
turita futur-konceptaro.

Laŭ tiu koncepto, kiu ligas la politikan legitimecon al 
certa for-futura celo, la politiko (kiel ŝoforo la aŭtomobi- 
lon) direktas, sed ne formas parton de la socio, ĝi konas 
la leĝojn de la socio kaj povas manipuli ilin kvazaŭ 
deekstere, ĝi travidas la ensocian interesbatalon, sed ne 
partoprenas ĝin kun specifaj interesoj, ja, la politik-fa- 
rantoj ne havas specifajn interesojn, kiel la ordinaraj so- 
cianoj, ili — en ideal-tipa kazo — nur servas objektive la 
historiajn leĝojn. La strukturiteco de la socio, la struktu- 
riteco de la interesaro, opiniaro, mondkonceptaro de la 
socio estas survoje venkenda historia balasto. La civitana 
volo estas hazarda fenomeno, dum la politika volo repre- 
zentas la esencon de la historia vojo, ĉar nur ĝi povas esti 
aŭtentike (ne parte-partikulare) tia laŭ la historiaj leĝoj. 
Se la politiko estas aŭtentika reprezentanto de la historiaj 
leĝoj, ĝi memkompreneble devas esti samtiel homogena, 
kiel ĝusta leĝaro. La realan decidfaran procezon (kiu 
respegulas tamen la malhomogenecon de la politika volo) 
oni devas kaŝi antaŭ la laika publiko, kaj la formala, publi- 
ka decidfara mekanismo havas nur la funkcion ceremonie 
kredkonfesi pri la homogenaj politiko kaj historia leĝaro. 
Se la politiko pretendas esti homogena kaj leĝ-konforme 
objektiva, tiam ĉiuj porokazaj decidoj ligiĝas al la tuto de 
la politiko, ligiĝas al la ĝenerala legitimeco de la politi- 
ko. Se la politiko levas sin de la socio, tiam ĝi levas sin 
ankaŭ de la valid-kampo de „errare humanum est”. La 
kritiko evitas la rondon de la nuntempe validaj decidoj kaj 
anstataŭe celas la pasintecon kaj la decid-plenuman prak- 
tikon. Estas ofte observeble, ke politikistoj, kiuj malsame 
opinias pri la aktualaj farendaĵoj esprimas tiun malsame- 
con per malsam-forta kaj malsam-emfaza kritiko de la pa- 
sinteco.

En tiu sistemo la gravaj korektoj kaj direkto-ŝanĝoj 
apenaŭ povas okazi sen krizo de la legitimeco.

La spertoj pri Ia eraremo de la politiko (kio ja estas 
natura afero), la neevitebla kritikado de la pasinteco fora- 
ĵusa, kio ja ĵetas sian ombron ankaŭ sur la estantecon, la 
krizoj de la legitimeco iom-post-iom diskreditas la tradi- 
cian koncepton pri la legitimeco. Sed la plej forta faktoro 
tamen estas la civitana konscio, kiu fortiĝas paralele kun 
la socia moderniĝo, kaj kiu ne povas esprimiĝi enkadre 
de la tradicia pohtika superstrukturo. Aliflanke, la politik- 
farantoj same havas spertojn pri sia eraremo, kaj post la 
iluzio de la „lasta batalo” ili devas forĵeti la iluzion de la 
„lasta eraro”. Do, la politiko bezonas sen-krizan, normal- 
vojan korekteblon, des ph, ke la hungara pohtiko estas ph 
kaj ph forte kaj direkte kunhgita kun la ŝanĝiĝema cete- 
ro de la Terglobo.

Estis jam antaŭlonge, ke la hungara pohtiko funkciis 
pure laŭ tiu koncepto, kiun mi supre skizis, sed tiu kon- 
cepto ankaŭ nun havas fortan influon al la hungara politi- 
ko, kaj eĉ se kun modifoj plufunkcias la pohtika 
superstrukturo baziĝanta sur tiu koncepto. Ni povus for- 
muli tiel, ke la monohto de la pohtiko estas jam multe fen- 
diĝinta, sed tute ne disfalinta.

La vojo al la malmonohtigo de la pohtika superstruk- 
turo, al la emancipigado de la civitana volo, al la demo- 
kratiaj pohtika kulturo kaj pohtikaj kapabloj gvidas tra 
batalaro pri la asocioj, pri la praktika rajto asociiĝi. Dum 
la pasintaj 6-8 jaroj unu post la ahaj ekŝtormis bataloj pri 
asoci-fondaj inciatoj jen sukcese, jen duonsukcese, jen 
fiaske.

Kelkaj ekzemploj: post multjara ŝvita strebado sukce- 
sis fondi sian interes-protektan asocion kaj gazeton la ha- 
dikapuloj. La ciganaj intelektuloj kaj sociologoj 
okupiĝantaj pri la cigan-problemo jam de la 60aj jaroj 
luktas por tio, ke la ciganaron rilatanta problemaro trak- 
tiĝu ne nure sociala, sed ankaŭ etna, minoritata. Finfine 
en 1986 povis fondiĝi „Kultura Asocio de la Hungariaj 
Ciganoj”, similkaraktera (kvankam ne samrajta) al la aso- 
cioj de la ahaj hungariaj minoritataj etnoj. Samjare ekape- 
ris la dulingva cigan-gazeto. Laŭ la komentario de la 
tagĵurnalo Magyar Nemzet: „Multege da kontraŭdiroj, in- 
teres- kaj opini-diferencoj ekvidiĝis en la fondo-procezo, 
kontraŭpuŝiĝis la emocioj, kaj ĉio ĉi kaŭzis ĝis nun sen- 
tatajn kramfojn.” Komence de la 80aj jaroj spontane el- 
formiĝis naturisma ripozcentro ĉe Budapeŝt-proksima 
lagaro. La naturistoj perbatalis longe kaj peripetivoje la 
fondo-rajton por sia asocio, kaj la kompromisoj, kiujn ih 
devis akcepti (troreguhgo, alta kotizo, senbezona izohgo 
de la naturistejo ktp.), kaŭzis poste multe da problemoj 
kaj forigis definitive la amikecan, spontanan, interhelpe- 
man etoson de la antaŭ-asociaj jaroj. En nov-konstruita

panelĝangalo de la ĉefurbo agemaj lokanoj iniciatis for- 
mi amikan rondon kim la celoj mildigi la lokajn proble- 
mojn kaj antaŭenigi la socian integriĝon de la popolo de 
la panel-kaĝaro. La lokaj instancoj traktis la inciaton 
kontraŭinstanca, opozicia provokaĵo, kaj inter skandalaj 
cirkonstancoj obstrukcis la fondiĝon. Pri la afero ver- 
kiĝis dokumenta televida filino, kaj tiu ĉi kazo vaste 
konsciigis la publikon pri la kontraŭdiroj de la asoci-fon- 
da reguligo. Finfine la fondiĝo aprobiĝis, sed nur kun 
tiel reduktita (ekskluzive kultureca) celaro, ke la afero 
grandparte perdis sian sencon.

Paralele kun tiuj bru-vekaj fond-bataloj are estiĝis la 
lokaj asocioj en silento. La unuaj urbo-protektaj, urbo-pa- 
triotaj asocioj registriĝis en 1982-1983 kaj en 1986 ili 
nombris jam 46, unu jaron poste pli ol cent. Dum la sama 
periodo ekagis 80-100 lokaj, plejofte vilaĝaj kultur-ron- 
doj (diversnome).

La asoci-multiĝo en la nuntempa Hungario estas eks- 
plod-ritma fenomeno malgraŭ tio, kio legeblas en la ra- 
porto de la Kulturpolitika Komisiono de la Patriota 
Popolfronto, ke „multaj faktoroj obstaklas la fondiĝon 
kaj plimultiĝon de la asocioj, plejofte la troa severeco en 
la aprobo kaj la kontrolo, la politika timo, la gardado pri 
la organizaj monopoloj, la manko de la demokratia civita- 
na praktiko, la timo perdi la apogon de la ŝtataj kaj socig- 
vidaj organoj kaj ekonomiaj unuoj, la ne-informiteco de la 
ŝtatadministraj instancoj”.

Ni povus ankoraŭ longe listigi la novnaskitajn asociojn, 
ekzemple la interesdefendajn asociojn de la grandfamilia- 
noj, la sinhelpan asocion de la pensiuloj aŭ la novajn aso- 
ciojn de la hundposedantoj. (Ci lasta ekzemplo estas 
specife interesa, ĉar la monopolo de la Tutlanda Asocio 
de la Hungaraj Hundposedantoj ŝajnis ĝis nun netuŝebla, 
kaj misuzante la monopolon la gvidantoj elformis tiel 
neelteneble tiranecan praktikon, ke la membraro dum 15 
jaroj dekoniĝis (dum kreskis la nombro de la hundpose- 
dantoj).

Estas menciinde, ke post plurjardeka silento kaj regre- 
so la ĵurnaloj denove raportas pli kaj pli pri la religia aso- 
cia agado, ekzemple pri la Misio por Savi la Deviiĝemajn 
Gejunulojn (ĉefe la drogistojn) kaj pri la Misio por Savi la 
Alkoholistojn. Depost la malfondiĝo de preskaŭ ĉiuj or- 
denoj en 1950, en 1986 fondiĝis nialande la unuan fojon 
nova ordeno, la Societo Beata Virgulino de la Hungaroj 
por monaĥinoj-flegistinoj. Dum la lastaj 10-15 jaroj la re- 
ligia influo en Ia hungara socio ĝenerale fortiĝis, kaj po- 
pulariĝis la diversaj et-komunumaj eklezieroj. 
Lastatempe ankaŭ la oficiala pritakso pri la t.n. baz-ko- 
munumoj en la plej granda hungara eklezio (t.e. la rom- 
katolika) iĝis pli pozitiva, sed la radikala parto de la 
movado daŭre havas konfliktojn kaj kun la hungara ekle- 
zi-pinto, kaj kun Vatikano, kaj kun la ŝtato. (La radikalaj 
baz-komunumanoj ekzemple pretendas la rajton fari pa- 
can labor-servon anstatŭ la milit-servo. Je tio nun rajtas 
nur la nazarenoj baze de speciala kontrakto.)

Memkompreneble ni povus mencii ankaŭ provizore aŭ 
defmitive malsukcesajn asociiĝajn provojn. Estas precipe 
malfacile fondi tiajn fakajn interes-protektajn asociojn, 
kiuj tuŝus la sindikatan monopolon. Oni iniciatis jam —

ĝis nun vane — ĉitipajn asociojn por la inĝenieroj, tra- 
dukistoj, interpretistoj ktp. Fiaskis kaj restis sen interes- 
protekta organizaĵo ankaŭ la et-entreprenantoj. La 
Ĉirkaŭ-Danuba Pejzaĝ-protekta Asocio en 1984 havanta 
antaŭan, provizoran aprobon estis jam sojle de la regis- 
triĝo, sed la fondiĝo lastminute tamen malebliĝis, kaj 
nun tiuj organizitaj civitanaj grupoj, kiuj partoprenas la 
diskuton pri la sorto de la Danubo (Danub-Rondo, Ami- 
koj de la Danubo, Blu-uloj), ne havas leĝajn jurajn ka- 
drojn.

La Konstitucio de Hungario rekonas la rajton de la ci- 
vitanoj je asociiĝo, sed la nuntempa jura reguligo milde 
dirite malfaciligas la efektiviĝon de la konstitucia rajto. 
Jam eĉ pri ekorganizado de asocio oni devas informi la 
kontrolontan instancon, kaj la kontrol-instanco povas 
malpermesi la organizadon eĉ per la simpla aserto, ke la 
asocio ne estas bezonata. Kontraŭ tia decido oni ne povas 
apelacii al tribunalo. La sekretario de la Jura Komisiono 
de la Patriota Popolfronto formulis tiel, ke la nima situa- 
cio estas pli ol kritikinda kaj la konfliktoj pri la asoci-fon- 
doj pliigas la malfidon pri la ŝtata administrado. La 
Patriota Popolfronto lastatempe elpaŝas por radikaj 
ŝanĝoj. Gi proponas tion, ke la novan leĝon pri la aso- 
cioj la parlamento pritraktu pli baldaŭ ol planite (t.e. an- 
taŭ 1989). Laŭ la komisiono de la Patriota Popolfronto, 
kiu okupiĝas pri la temo, la principoj de la nova leĝo de- 
vus esti la sekvaj: la asociiĝo estas persona rajto; la aso- 
ciojn oni ne bezonas aprobigi, nur registrigi, kaj la 
regĵstrado ne povas esti rifuzata, se la asocia statuto estas 
konforma al la leĝoj; la registrado kaj la jura kontrolado 
estas la tasko de la tribunalo kaj ne de ŝtat-administraj in- 
stancoj. (Ni aldonu, ke la opinio de la Patriota Popolfron- 
to ne nepre koincidas kun tiu de la ceteraj soci-gvidaj 
organoj. Ekzemple ŝtataj instancoj ĝis nun ne esprimis 
sin pri la menciitaj principoj.)

Pro la praktike nekontrolebla funkciado, pro la super- 
potenco de la plenumorganoj (la konsilantaraj kaj partiaj 
plenum-komitatoj, la ministraro, la Prezidio) pri efektivaj 
antaŭ-decidaj diskutoj apenaŭ havis spertojn la hungara 
publiko dum longaj jardekoj. La publiko ne aŭdis pri kon- 
traŭvoĉoj en decidfaraj forumoj, nek pri kontraŭopinioj 
pinte de la politik-farado.

Nun estas — ne male, sed tamen alie. La informisto de 
la ministraro parolas pri tio, ke dum nekutime longaj mi- 
nistraraj kunsidoj okazas akraj diskutoj (sed li ne diras 
kiuj reprezentas kiajn opiniojn kaj kiel); oficiala agenteja 
komuniko publikigas la fakton, ke la ministraro kaj la sin- 
dikatoj pri kelkaj problemoj (memkompreneble salajro- 
problemoj) ne sukcesis interkonsenti. La kontraŭ-voĉado 
iĝis kutima fenomeno de la kongresoj de la gravaj tutlan- 
daj kaj monopolaj organizaĵoj (ekz. kongreso de la Sindi- 
katoj, de la Komunisma Junulara Asocio ktp.) kaj de la 
parlamentaj kunsidoj. La kontraŭantoj ne formas organi- 
zitan grupon, ili estas izolaj unuopuloj, kaj ĝenerale res- 
tas en 1-10%-a minoritato. La determina kvanto de la 
„maŝinaj voĉdonantoj” malebligas vidi la realan propor- 
cion inter tiuj, kiuj estas profundkonvinke por aŭ pro- 
fundkonvinke kontraŭ. La diversaj raportoj, 
rezoluciproponoj kaj leĝ-proponoj de la plenum-organoj


